
ཟླ་6ཚེས་11ཉིན། སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་ཀྲུང་གོ་ཚན་རིག་ཁང་གི་ཡོན་ཧྲི་དང་ཆིང་
ཧྭ་སློབ་ཆེན་གྱི་དགེ་རྒན་ཆེ་མོ་བ་ཡའོ་ཆི་ཀྲི་ལ་འཕྲིན་
ལན་སྤྲིངས་ནས་ཁོང་ལ་ལྷག་བསམ་ཟོལ་མེད་ཀྱི་
འཚམས་འདྲི་གནང་བ་དང་སྦྲགས་ཁོང་ལ་ཆུ་ཚད་
མཐོ་བའི་ཚན་རྩལ་རང་སྟོབས་རང་སྤེལ་དང་སློབ་
གསོའི་སྟོབས་ལྡན་རྒྱལ་ཁབ་དང་ཚན་རྩལ་སྟོབས་
ལྡན་རྒྱལ་ཁབ་འཛུགས་སྐྲུན་བྱ་ཆེད་ལེགས་སྐྱེས་
གསར་པ་འབུལ་རྒྱུའི་སྐུལ་ལྕག་གནང་བ་རེད།

འཕྲིན་ལན་ནང་སྤྱི་ཁྱབ་ཧྲུའུ་ཅི་ཞི་ཅིན་ཕིང་
གིས་ཡོན་ཧྲི་ཡའོ་ཆི་ཀྲི་དང་རྒྱ་ཆེའི་ཚན་རྩལ་དང་
སློབ་གསོའི་ལས་དོན་པར་ཐུགས་ཁུར་ཟབ་མོ་དང་རེ་
བ་ཟབ་མོ་བཅངས་གནང་བ་མཚོན་ཡོད། ཚང་
མས་ཐོག་མའི་བསམ་འདུན་དང་ལས་འགན་བརྟན་
སྲུང་བྱས་ནས་གསར་གཏོད་ཀྱི་ཤེས་ལྡན་པ་གསོ་སྐྱོང་
གང་ལེགས་བྱས་ཏེ་ཚན་རྩལ་སྟོབས་ལྡན་རྒྱལ་ཁབ་
སྐྲུན་མགྱོགས་སུ་བཏང་ནས་ཆུ་ཚད་མཐོ་བའི་ཚན་
རྩལ་རང་སྟོབས་རང་སྤེལ་གྱིས་སྤྱི་ཚོགས་རིང་ལུགས་
དེང་རབས་ཅན་གྱི་རྒྱལ་ཁབ་ཕྱོགས་ཡོངས་ནས་
འཛུགས་སྐྲུན་བྱེད་པར་འདེགས་སྐྱོར་ནུས་ལྡན་འདོན་
སྤྲོད་བྱས་ཡོད་ཅེས་གསུངས་པ་རེད།

མི་རིང་བའི་གོང་ཆིང་ཧྭ་སློབ་ཆེན་གྱིས་མིས་
བཟོས་རིག་ནུས་སློབ་གླིང་བཙུགས་པ་དང་ཡའོ་ཆི་ཀྲི་
ཡོན་ཀྲང་དང་པོར་གྱུར་ཡོད། ཁོང་གིས་སྤྱི་ཁྱབ་
ཧྲུའུ་ཅི་ཞི་ཅིན་ཕིང་ལ་འཕྲིན་ཡིག་བསྐུར་ནས་རྒྱལ་

ནང་དུ་ལོག་ནས་དགེ་རྒན་བྱས་ནས་ལོ་ངོ་20རིང་
ཤེས་ལྡན་པ་གསོ་སྐྱོང་དང་ཚན་ཞིབ་གསར་གཏོད་
སོགས་ཀྱི་གནས་ཚུལ་སྙན་སེང་ཞུས་པ་དང་ཚན་རྩལ་
གྱིས་རྒྱལ་ཁབ་ལ་ཞབས་འདེགས་ཞུ་རྒྱུ་དང་ཀྲུང་ཧྭ་མི་
རིགས་བསྐྱར་དར་རླབས་པོ་ཆེ་མངོན་འགྱུར་ཡོང་
ཆེད་སྟོབས་ཤུགས་ལེགས་སྐྱེས་འབུལ་རྒྱུའི་ཆོད་སེམས་
མཚོན་པར་གནང་བ་རེད།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་འཕྲིན་ལན་
འབྱོར་རྗེས་ཡའོ་ཆི་ཀྲི་ལ་སེམས་འགུལ་ཆེན་པོ་ཐེབས་
ཤིང་། ཁོང་གིས་རྒྱལ་ནང་དུ་ལོག་ནས་ལོ་ངོ་20
སོང་རིང་། ངས་རང་ཡུལ་དུ་ལོག་ནས་མེས་རྒྱལ་
འཛུགས་སྐྲུན་བྱེད་པའི་ཐོག་མའི་ལས་འགན་དེ་
བརྗེད་མྱོང་མེད། སྤྱི་ཁྱབ་ཧྲུའུ་ཅིས་ཁས་ལེན་དང་
སྐུལ་ལྕག་གནང་བ་ལས་ཕྲག་ཐོག་གི་ཁུར་པོ་དེ་བས་
ལྕི་རུ་ཕྱིན་སོང་། ངས་སྤྱི་ཁྱབ་ཧྲུའུ་ཅིའི་བླང་བྱ་ལྟར་
ཚོགས་པའི་སྣེ་ཁྲིད་དེ་ཤེས་ལྡན་པ་རང་བདག་གསོ་
སྐྱོང་བྱེད་སྟངས་འཚོལ་ཞིབ་ཧུར་ཐག་བྱས་ནས་རྩིས་
འཁོར་རིག་ཚན་འཕེལ་རྒྱས་དང་རིག་ཚན་སྣོལ་སྦྲེལ་
གསར་གཏོད་ལ་སྐུལ་འདེད་བཏང་ནས་ནུས་ཤུགས་
ཡོད་རྒུས་ཆུ་ཚད་མཐོ་བའི་ཤེས་ལྡན་པའི་འགྲན་རྩོད་
ལེགས་ཆ་འཛུགས་རྒྱུ་ཡིན་ཞེས་བཤད།

ཤིས་ཨན་འགྲིམ་འགྲུལ་སློབ་ཆེན་ཚེ་སྲོག་ཚན་
རིག་དང་ལག་རྩལ་སློབ་གླིང་གི་ཡོན་ཀྲང་ཞུས་ཧྥེང་གིས་
སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ཡོན་ཧྲི་ཡའོ་ཆི་ཀྲི་ལ་
འཕྲིན་ལན་སྤྲིངས་པ་དེས་ཕྱི་རྒྱལ་ནས་ཕྱིར་ལོག་བྱེད་

མཁན་ཚན་རྩལ་དང་སློབ་གསོའི་ལས་དོན་པ་ཚང་མར་
སྐུལ་ལྕག་ཐེབས་པ་དང་ཚན་རྩལ་གྱིས་རྒྱལ་ཁབ་ལ་
ཞབས་འདེགས་ཞུ་རྒྱུ་དང་སློབ་གསོའི་སྟོབས་ལྡན་རྒྱལ་
ཁབ་ལ་ཡིད་ཆེས་དང་ཆོད་སེམས་སྔར་བས་བརྟན་དུ་
ཕྱིན་ཡོད་ཅེས་དང་ང་ཚོས་ནུབ་ཕྱོགས་སུ་གནས་སྤོ་བའི་
སྙིང་སྟོབས་རྒྱུན་འཛིན་བྱས་ནས་རང་བྱུང་རིག་པ་དང་
བཟོ་སྐྲུན་རིག་པ་དང་གསོ་རིག་གི་རིག་ཚན་སྣོལ་སྦྲེལ་
དང་ཐོན་སྐྱེད་དང་སློབ་གསོ་མཉམ་འདྲེས་མཐའ་
འཁྱོངས་བྱས་ཏེ་རྒྱལ་ཁབ་ལ་སྐྱེ་དངོས་གསོ་རིག་དང་
བདེ་ཐང་ཁྱབ་ཁོངས་ཀྱི་ཆུ་ཚད་མཐོ་བའི་ཤེས་ལྡན་པ་
རྒྱུན་ཆད་མེད་པར་གསོ་སྐྱོང་བྱ་རྒྱུ་ཡིན་ཞེས་བཤད།

མིག་སྔར་རང་རྒྱལ་གྱི་ཕྱི་རྒྱལ་དུ་སློབ་སྦྱོང་བྱེད་
མཁན་ཁྲི་130ལྷག་ཙམ་གྱིས་འཛམ་གླིང་ཡོངས་ཀྱི་
རྒྱལ་ཁབ་100ལྷག་ཙམ་དུ་སློབ་སྦྱོང་བྱེད་བཞིན་ཡོད།

ཏང་གི་ཚོགས་ཆེན་བཅོ་བརྒྱད་པ་འཚོགས་
ཚུན་ཕྱི་རྒྱལ་དུ་སློབ་སྦྱོང་ལ་འགྲོ་མཁན་རྒྱལ་ནང་དུ་
ལོག་པའི་མི་གྲངས་ཀྱིས་དུས་མཚུངས་ཀྱི་ཕྱི་རྒྱལ་དུ་
སློབ་སྦྱོང་བྱེད་པར་འགྲོ་མཁན་གྱི་མི་གྲངས་ཀྱི་བསྡུར་
ཚད་བཅུ་ཆ་བརྒྱད་ལས་བརྒལ་ཡོད།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་འཕྲིན་ལན་ལ་
སློབ་སྦྱོང་བྱས་རྗེས་ལོ་རབས་80པའི་རྗེས་ཀྱི་ཕྱི་རྒྱལ་
ནས་ཕྱིར་ལོག་པའི་བྱ་གཞག་གསར་གཏོད་བྱེད་
མཁན་ཀོང་ཀྲོའུ་མའེ་ཕུའུ་བསྐྱར་སྐྱེས་གསོ་རིག་ཚན་
རྩལ་མ་རྐང་ཚད་ཡོད་ཀུང་སིའི་ཏུང་ཧྲི་ཀྲང་ཡོན་ཡུས་
ཡུས་ཀྱིས། （པར་ངོས་གསུམ་པར་གཟིགས）

གསར་གཏོད་ཀྱི་ཤེས་ལྡན་པ་གསོ་སྐྱོང་ཡག་པོ་བྱས་ནས་ཚན་
རྩལ་སྟོབས་ལྡན་རྒྱལ་ཁབ་སྐྲུན་མགྱོགས་སུ་གཏོང་དགོས།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་འཕྲིན་ལན་གྱིས་རྒྱ་ཆེའི་ཚན་རྩལ་དང་སློབ་གསོའི་ལས་དོན་པ་རྣམས་ཀྱིས་འབད་འཐབ་བྱེད་པར་སྐུལ་ལྕག་ཆེན་པོ་ཐེབས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་6ཚེས་14
ཉིན། གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་སྤྱི་
ཝང་ཆང་གིས་ཆེད་དོན་ཚོགས་འདུ་གཙོ་སྐྱོང་གནང་
ནས་དཔལ་འབྱོར་ལ་སྐུལ་འདེད་དང་། དམངས་
འཚོར་ཕན་པ། ཁེ་ལས་ལ་རོགས་རམ་བྱེད་པའི་
སྲིད་ཇུས་དོན་ཚན་8བཅས་དོན་འཁྱོལ་བྱས་ཚུལ་
གསན་པ་དང་། དུས་བབ་ལ་དབྱེ་ཞིབ་བྱས་ནས་
དུས་མཚམས་རྗེས་མའི་དཔལ་འབྱོར་འཁོར་སྐྱོད་ལས་
དོན་ལ་ཞིབ་འཇུག་དང་བཀོད་སྒྲིག་གནང་བ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་དང་རྒྱུན་ལས་
གྲོང་སྤྱི་གཞོན་པ་ཁྲེན་ཅིང་ཚོགས་འདུར་ཕེབས་ཡོད།

ཝང་ཆང་གིས་བསྟན་དོན། མིག་སྔ་ནི་དཔལ་
འབྱོར་ལ་དམ་འཛིན་དང་འཕེལ་རྒྱས་ལ་སྐུལ་འདེད་
གཏོང་བའི་འགག་རྩའི་དུས་སྐབས་དང་རྫོགས་ལྡན་
དུས་སྐབས་ཡིན་ལ་འགག་སྒྲོལ་དུས་སྐབས་ཀྱང་ཡིན་
པས་ལོ་ཧྲིལ་པོའི་དཔལ་འབྱོར་འཕེལ་ཕྱོགས་ལ་ཐག་
གཅོད་རང་བཞིན་གྱི་ནུས་པ་ཐོན་གྱི་ཡོད། གྲོང་ཁྱེར་
ཡོངས་ཀྱི་གོང་འོག་ཚང་མས་བསམ་བློ་གཅིག་གྱུར་
དང་ཡིད་ཆེས་བརྟན་དུ་བཏང་ནས་དམིཊ་ཚད་དང་
ལས་འགན་གཏན་འཁེལ་དང་། བྱ་ཐབས་ནུས་ལྡན་
དོན་འཁྱོལ་བྱས་ཏེ་དཔལ་འབྱོར་འཁོར་སྐྱོད་ཀྱི་དུས་
ཚོད་དང་ལས་འགན་གཉིས་ཕྱེད་ཀ་ལས་བརྒལ་བར་
ནུས་ཤུགས་ཡོད་རྒུས་སྐུལ་འདེད་གཏོང་དགོས།

ཝང་ཆང་གིས་ནན་གསུངས་གནང་དོན།
གྲོང་ཨུད་དང་གྲོང་ཁྱེར་སྲིད་གཞུང་གིས་གྲོང་ཁྱེར་
ཡོངས་ཀྱི་དཔལ་འབྱོར་ཁེ་ལས་བརྟན་པོའི་ངང་
བསྐྱར་འཕར་དང་བརྟན་པོའི་ཁྲོད་ལེགས་སུ་འགྲོ་
རྒྱུར་སྐུལ་འདེད་གཏོང་རྒྱུའི་ཐད་བཀོད་སྒྲིག་རབ་
དང་རིམ་པ་བྱས་པ་དང་། བྱ་ཐབས་ནུས་ལྡན་རབ་
དང་རིམ་པ་ཁ་གསལ་དུ་བཏང་བ། དཔལ་འབྱོར་
ལ་སྐུལ་འདེད་དང་། དམངས་འཚོར་ཕན་པ། ཁེ་
ལས་ལ་རོགས་རམ་བྱེད་པའི་སྲིད་ཇུས་རབ་དང་རིམ་
པ་བཟོས་པ་བཅས་ཀྱི་འགག་རྩ་ནི་གནད་ལ་འཁེལ་
བའི་སྒོ་ནས་དོན་འཁྱོལ་དང་ཕན་འབྲས་ཐོན་པར་བྱ་
རྒྱུ་དེ་རེད། （པར་ངོས་གསུམ་པར་གཟིགས）

ཝང་ཆང་གིས་གྲོང་ཁྱེར་ཡོངས་ཀྱི་དཔལ་འབྱོར་འཁོར་སྐྱོད་ལས་དོན་ལ་ཆེད་དོན་བཀོད་གཏོང་གནང་བ།
ཁྲེན་ཅིང་ཚོགས་འདུར་ཕེབས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཏང་གི་སྒྲིག་ཁྲིམས་
སློབ་སྦྱོང་སློབ་གསོ་གཏིང་ཟབ་དང་ཏན་ཏིག་ངང་
སྤེལ་རྒྱུར་སྔར་བས་སྐུལ་འདེད་གཏོང་བ་དང་། སྒྲིག་
ཁྲིམས་དང་སྒྲིག་སྲོལ་གྱི་འདུ་ཤེས་ཟབ་ཏུ་གཏོང་
ཆེད། ཟླ་6ཚེས་14ཉིན། གྲོང་ཁྱེར་སྲིད་གྲོས་ཀྱིས་

ཏང་གི་སྒྲིག་ཁྲིམས་སློབ་སྦྱོང་སློབ་གསོ་སྟེ་ཏང་ཙུའི་
ཧྲུའུ་ཅིའི་ཆེད་དོན་ཏང་གི་སློབ་ཚན་འཚོཊ་པ་རེད།

གྲོང་ཁྱེར་སྲིད་གྲོས་ཏང་ཙུའི་ཧྲུའུ་ཅི་དང་ཀྲུའུ་
ཞི་འཇམ་དབྱངས་བློ་གྲོས་ཀྱིས་སློབ་ཁྲིད་གནང་བ་
རེད། གྲོང་ཁྱེར་སྲིད་གྲོས་ཀྱི་ཀྲུའུ་ཞི་གཞོན་པ་ཡུའེ་
གོ་ཧུང་གིས་གཙོ་སྐྱོང་གནང་བ་རེད།

ཆེད་དོན་སློབ་ཁྲིད་དེ་2024ལོའི《ཀྲུང་གོ་
གུང་ཁྲན་ཏང་གི་སྒྲིག་ཁྲིམས་ཆད་གཅོད་སྲོལ་
ཡིག》གི་གཙོ་གནད་འགྲེལ་བཤད་བརྗོད་གཞིར་བྱས་
ཏེ། ཏང་གི་སྒྲིག་ཁྲིམས་འབྱུང་རྐྱེན་དང་དེ་བཞིན་
སྒྲིག་ཁྲིམས་འཛུགས་སྐྱོང་ལ་ཤུགས་སྣོན་རྒྱག་རྒྱུ་
ནི། （པར་ངོས་གཉིས་པར་གཟིགས）

གྲོང་ཁྱེར་སྲིད་གྲོས་ཀྱིས་ཏང་གི་སྒྲིག་ཁྲིམས་སློབ་སྦྱོང་སློབ་གསོ་སྟེ་ཏང་ཙུའི་ཧྲུའུ་ཅིའི་ཆེད་དོན་ཏང་གི་སློབ་ཚན་འཚོཊ་པ།
འཇམ་དབྱངས་བློ་གྲོས་ཀྱིས་སློབ་ཁྲིད་གནང་བ།

དྲིན་ཚོར་གྱི་བསམ་པ་ཡིད་ལ་བཅངས་
བཞིན་མ་འོངས་ཕུགས་འདུན་གཏོད།

ཉེ་ཆར་ལྷ་ས་གྲོང་ཁྱེར་སློབ་ཆུང་དང་པོས་ལོ་རིམ་དྲུག་པ་ནས་ཐོན་
པའི་མཛད་སྒོ་གཉེར་ཞིང་། 2024ལོའི་སློབ་ཐོན་སློབ་མར་བཀྲ་ཤིས་
སྨོན་འདུན་ཞུས་པ་དང་སྦྲགས་རེ་སྒུག་ཀྱང་བཅངས་པ་དང་། སློབ་ཐོན་
སློབ་མས་དགེ་རྒན་དང་མ་ཡུམ་སློབ་གྲྭར་ལྷག་བསམ་རྣམ་དག་གིས་བཀའ་
དྲིན་དྲིན་གཟོ་ཞུས་པ་རེད།

པར་འདི་ནི་ལྷ་ས་གྲོང་ཁྱེར་སློབ་ཆུང་དང་པོའི་ལོ་རིམ་དྲུག་པའི་
འཛིན་གྲྭ་དང་པོས་སློབ་ཁང་ནང་དུ་སློབ་ཐོན་མཛད་སྒོ་སྤེལ་བཞིན་པ།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

དུས་རབས་གསར་པའི“ཧྥེང་ཆའོ་ཉམས་
མྱོང”རྒྱུན་འཁྱོངས་དང་འཕེལ་རྒྱས་བཏང་ནས་གཞི་
རིམ་བཅོས་སྐྱོང་གི་ཕན་ནུས་ཆེ་རུ་གཏོང་བའི་བྱ་སྤྱོད་
གཏིང་ཟབ་ཏུ་གཏོང་བའི་ཐད་མུ་མཐུད་སྐུལ་འདེད་
གཏོང་ཆེད། སྟོད་ལུང་བདེ་ཆེན་ཆུས་དམར་གྲོང་
རྡལ་གྱིས་འཚོལ་ཞིབ་གཏིང་ཟབ་བྱེད་ཚད་རིམ་སྤོར་
བྱས་ནས་ཁོར་ཡུག་འཕྲོད་བསྟེན་གྱི་ལས་བཟོ་པ་སྐུལ་
སློང་གང་ལེགས་བྱས་པའི་རྨང་གཞིའི་ཐོག་སྤྱི་ཚོགས་
ལས་རིགས་ཁག་གཞི་རིམ་སྤྱི་ཚོགས་བཅོས་སྐྱོང་མ་
ལག་ནང་ཞུགས་སུ་བཅུག་ནས་གཞི་རིམ་འཕེལ་རྒྱས་
ཕྱུག་འགྱུར་དང་ཞི་མཐུན་བརྟན་ལྷིང་གི་ལམ་བུ་འོད་
སྟོང་ལྡན་པ་ཞིག་ཏུ་འགྱུར་བར་བྱ་རྒྱུ་ཡིན་པ་རེད།

ལམ་སྟོན་སྒྲོན་མེས་ཁ་ཕྱོགས་ལ་ཁྲིད་སྟོན་བྱས་
ཏེ་ཏང་འཛུགས་སྐྱོང་གིས་གཞི་རིམ་བཅོས་སྐྱོང་གི་
ལས་དོན་ལ་སྣེ་ཁྲིད་བྱེད་པའི་བླང་བྱ་དོན་འཁྱོལ་བྱས་
ཤིང་། “རྟ་མཆོག་གཅིག་གིས་སྣེ་ཁྲིད། ལྷག་
བསམ་གཙང་མས་དམངས་དོན་སྒྲུབ”ཅེས་པ་ལྟར་
ཏང་འཛུགས་སྐྱོང་གི་སྤུས་རྟགས་གསར་གཏོད་ལས་
དོན་ལ་བརྟེན་ནས་གྲོང་རྡལ་གྱི་ཏང་ཨུད་དང་གྲོང་
ཚོའི་ཏང་གི་སྤྱི་ཁྱབ་ཀྲི་པུའི་སྣེ་ཁྲིད་ལ་བརྟེན་ནས་
མཉམ་འབྲེལ་གྲོས་ཚོགས་ཀྱི་ལམ་ལུགས་འཐུས་ཚང་དུ་
བཏང་ནས་གཞི་རིམ་བཅོས་སྐྱོང་གི་འབྲེལ་ཡོད་ལས་
དོན་དུས་བཀག་ལྟར་བཀོད་སྒྲིག་དང་། 《དམར་
གྲོང་རྡལ་གྱི་འཚོལ་ཞིབ་ལས་དོན་གྱི་ཇུས་གཞི（ཚོད་
ལྟ）》འཛུགས་པ་དང་འཐུས་ཚང་དུ་གཏོང་བ།
གཞི་རིམ་བཅོས་སྐྱོང་གི་ཕན་ནུས་གཏིང་ཟབ་ཏུ་
གཏོང་བའི་ལས་དོན་ཚོགས་འདུ་འཚོགས་ནས་ཕུལ་
བྱུང་གི་འཚོལ་ཞིབ་ཐད་གཟེངས་བསྟོད་བྱེད་པ་དང་
འབྲེལ་བྱ་དགའ་དང་གསབ་དངུལ་སྤྲོད་རྒྱུ་དོན་འཁྱོལ་
བྱས་ཐོག་དྲང་ཕྱོགས་ཀྱི་སྐུལ་ལྕག་ནུས་པ་འདོན་སྤེལ་
ཏན་ཏིག་བྱེད་པ། དུས་མཚུངས་སུ་གྲོང་རྡལ་ཏང་
ཨུ་ལྷན་དང་སྲིད་གཞུང་གི་ཚོགས་འདུ་འཚོགས་སྐབས་
ཏང་ཡོན་གྱི་འཐུས་མི་དང་། མི་དམངས་འཐུས་
ཚོགས་ཀྱི་འཐུས་མི། སྲིད་གྲོས་ཨུ་ཡོན་དང་མང་
ཚོགས་ཀྱི་འཐུས་མི་བཅས་ཚོགས་འདུར་ཟུར་ཞུགས་བྱ་
རྒྱུར་གདན་དྲངས་ནས་དམངས་ལ་ཐབས་ཇུས་འདྲི་རྒྱུ་
ཏན་ཏིག་ཐུབ་པ་བྱུང་ཡོད།

འཚོལ་ཞིབ་ལ་བརྟེན་ནས་གཞི་རིམ་བཅོས་
སྐྱོང་གི་ཕན་ནུས་ཆེ་རུ་གཏོང་བའི་བྱ་སྤྱོད་གཏིང་ཟབ་
ཏུ་བཏང་བ། དེ་ཡང་ཁོངས་གཏོགས་ཁུལ་གྱི་ཁོར་
ཡུག་འཕྲོད་བསྟེན་ལས་བཟོ་བ་67ཡོད་པ་དེ་རྣམས་མི་
དང་། ས་ཆ། བྱ་བ། དངོས་པོ། གནས་ཚུལ་
བཅས་ལ་རྒྱུས་མངའ་ཆེ་ཞིང་ལེགས་ཆ་ལྡན་པ་གོ་
སྐབས་སུ་བཟུང་ནས་སྲང་ལམ་གང་སར་མྱུལ་བ་

དང་། མིག་གིས་གང་སར་ལྟ་བ། རྣ་བས་གང་
སར་ཉན་པའི“སོ་ལྟའི”ནུས་པ་འདོན་སྤེལ་བྱས་
པ། ནམ་རྒྱུན་གྱི་ཁོར་ཡུག་འཕྲོད་བསྟེན་ལས་བཟོ་
བའི་ལས་དོན་སྤེལ་བ་དང་དུས་མཚུངས་ཁོར་ཡུག་
བཅོས་སྒྲིག་དང་། འགྲོ་ལམ་བདེ་འཇགས། སྒྲིག་
བཀོད་ལ་གཏོར་སྐྱོན་ཕོག་པ། གད་སྙིགས་གང་བྱུང་
དུ་སྤུངས་པ། སྤྱི་ཚོགས་ཀྱི་གནས་ཚུལ་དང་དམངས་
འདུན། འགལ་བ་དང་རྩོད་གཞི་སོགས་ཀྱི་ཐད་
གནས་པའི་གནད་དོན་མངོན་གསལ་དོད་པོས་དུས་
ཐོག་ཏུ་ཤེས་རྟོགས་དང་། ཐག་གཅོད་དང་སྙན་
སེང་ཞུ་བ། དོན་དག་ཆུང་ཆུང་མི་ཐོན་པ་དང་།
དོན་དག་འབྲིང་ཙམ་གྲོང་ཚོ་ནས་ཐག་གཅོད་པ།
དོན་ཆེན་གྲོང་རྡལ་ནས་ཐག་གཅོད་ཐུབ་པ་བཅས་
བྱས་ཡོད། མིག་སྔའི་བར་ཁོར་ཡུག་འཕྲོད་བསྟེན་
དང་། འགྲོ་ལམ་བདེ་འཇགས། གད་སྙིགས་གང་
བྱུང་དུ་སྤུངས་པ་སོགས་དང་འབྲེལ་བ་ཡོད་པའི་ནུས་
ལྡན་ཆ་འཕྲིན་དོན་ཚན་22བསྡུ་རུབ་བྱས་པ་དང་།
ཉེན་ཁ་དང་མངོན་མེད་རྐྱེན་ངན་5ལ་ཞིབ་བཤེར་
ཐུབ་པ། འགལ་བ་དང་རྩོད་གཞི་6ཐག་གཅོད་ཐུབ་
ཡོད་པ་རེད།

“ཉེན་ཟོན་གློག་སྔོན”ལ་བརྟེན་ནས་བརྟན་
ལྷིང་སྲུང་སྐྱོང་ཐུབ་པར་བྱས་ཏེ“དུས་བདེའི་དམར་
གྲོང་རྡལ”འཛུགས་གཏོད་ཀྱི་ལས་དོན་ལ་སྐུལ་འདེད་
ཤུགས་ཆེན་གཏོང་བ་དང་། གྲོང་རྡལ་ཏང་ཨུད་
དང་གྲོང་ཚོའི“ཨུ་ལྷན་གཉིས”ལ་བརྟེན་ནས་ལས་
དོན་མཉམ་འགུལ་དང་། གནད་དོན་མཉམ་
བཅོས། བདེ་འཇགས་མཉམ་གཏོད་བཅས་ལ་སྐུལ་
འདེད་བཏང་སྟེ། “ཏང་འཛུགས་སྐྱོང་གི་སྦྲེལ་
ཐག”དང་། “ཞབས་ཞུའི་སྦྲེལ་ཐག”“དྲ་མིག་
གི་སྦྲེལ་ཐག”“བཅོས་སྐྱོང་གི་སྦྲེལ་ཐག”སོགས་
སྦྲེལ་ཐག་མང་པོ་མཉམ་འདྲེས་མངོན་འགྱུར་བྱས་ཏེ་
རྩ་འཛུགས་གཞི་རིམ་དུ་འཛུགས་པ་དང་། ཐོན་
ཁུངས་གཞི་རིམ་དུ་གཅིག་སྡུད་བྱེད་པ། དཀའ་
གནད་གཞི་རིམ་དུ་སེལ་བར་སྐུལ་འདེད་བཏང་བ།
“ཉིན་མོ་ཉེན་རྟོག་པ་མཐོང་བ་དང་། དགོང་མོར་
ཉེན་ཟོན་གློག་མཐོང་བ”ཞེས་པའི་ལས་ཀའི་རྣམ་པ་
སྤྱད་དེ་འགྲོ་ལམ་འགྲིམ་འགྲུལ་བདེ་འཇགས་དང་།
སྤྱི་ཚོགས་བརྟན་ལྷིང་སྲུང་སྐྱོང་། འགྲོ་སྐྱོད་མི་
འབོར་དོ་དམ། མི་སྣ་གཙོ་གནད་དོ་དམ་ཚོད་
འཛིན་དང་། འགལ་བ་དང་རྩོད་གཞི་འདུམ་འགྲིག་
སོགས་ཀྱི་ལས་ཀའི་ཐད་ཐབས་ཤེས་བཙལ་ནས་གོ་
ཆོད་པའི་བྱ་ཐབས་དངོས་འདོན་པ། ད་ལོ་ནས་
བཟུང་། མི་དམངས་ཀྱི་ལས་རོགས་ཉེན་རྟོག་པ་
དང་། འགྲོ་ལམ་ཁ་ཏ་པ། འཕྲལ་སྡོམ་ཁྲུའུ་རུ་
ཁག་བཅས་མི་ཐེངས་150ལྷག་ཙམ་བཏང་ནས་འགྲོ་
འོང་མི་འབོར་མི་ཐེངས་420ལྷག་ཙམ་ལ་གཙང་
བཤེར་བྱས་པ་དང་།

（པར་ངོས་གསུམ་པར་གཟིགས）

འོད་སྟོང་ལྡན་པའི་བདེ་སྐྱིད་ཀྱི་ལམ་བུ།
སྟོད་ལུང་བདེ་ཆེན་ཆུས་དམར་གྲོང་རྡལ་གྱིས་བྱེད་ཐབས་སྣ་མང་

སྤྱད་དེ་གཞི་རིམ་སྤྱི་ཚོགས་བཅོས་སྐྱོང་གི་ཕན་ནུས་ཆེ་རུ་གཏོང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཀྲུང་ཧྭ་མི་རིགས་
གཅིག་མཐུན་ཚོགས་པའི་འདུ་ཤེས་བརྟན་པོར་
འཛུགས་ཆེད། ཉེ་ཆར་ལྷ་ས་གྲོང་ཁྱེར་ཚོད་ལྟའི་
སློབ་ཆུང་དང་པེ་ཅིང་གྲོང་ཁྱེར་ཧྲུན་དབྱི་ཆུས་མ་ཕོ་ལྟེ་
བའི་སློབ་ཆུང་གི་དགེ་སློབ་ཚོས་མཉམ་དུ་སྤྲིན་སྣེའི་
ཐོག་ནས“ཅིང་བོད་ལག་གདང་སྦྲེལ་ནས་སློབ་གསོར་
ཞིབ་འཇུག་དང་། དྲ་ཐོག་ནས་སྤེལ་རེས་ཀྱིས་མི་སྣ་
གསོ་སྐྱོང”བྱེད་པའི“དྲ་གཅིག་སློབ་གྲོགས”ཀྱི་བྱེད་སྒོ་
སྤེལ་ནས་དྲ་ཐོག་ནས་སློབ་ཚན་ཁྲིད་པ་བརྒྱུད་པེ་ཅིང་
དང་ལྷ་ས་ས་ཁུལ་གཉིས་ཀྱི་སློབ་མའི་དབར་འགྲོ་འོང་
དང་། སྤེལ་རེས། མཉམ་འདྲེས་བཅས་ལ་སྐུལ་
འདེད་བཏང་ཡོད།

བྱེད་སྒོའི་ནང་ལྷ་ས་དང་པེ་ཅིང་གི་དགེ་རྒན་ལི་
ཞོན་ཨང་དང་ཁྲེན་མིང་དབྱི། དེ་བཞིན་ས་གནས་
གཉིས་ཀྱི་དབྱིན་ཡིག་ཚོགས་ཆུང་གི་དགེ་རྒན་ཚོས་ཕྲུ་
གུ་ཚོར་ངོ་མཚར་ཆེ་བའི་ཞིབ་འཇུག་འགྲེམས་སྟོན་གྱི་
སློབ་ཚན་ཞིག་འཚོགས་པ་དང་ཁོང་ཚོས་གསོན་ཉམས་
ལྡན་པའི་སྐད་ཆ་དང་ཕུན་སུམ་ཚོགས་པའི་སློབ་ཁྲིད་
ཀྱི་བྱ་ཐབས་ཐོག་ནས་ལྷ་སའི་ཕྲུ་གུ་ཚོར་པེ་ཅིང་གི་
བདག་ཏུ་མ་བཟུང་བའི་སྲོག་ཆགས་གླིང་གི་ངོ་མཚར་
ཆེ་བའི་འཇིག་རྟེན་ཤེས་རྟོགས་བྱ་རྒྱུར་ཁྲིད་སྟོན་བྱས་
པ་དང་དུས་མཚུངས་པེ་ཅིང་གི་ཕྲུ་གུ་ཚོར་རང་ལྗོངས་
ཀྱི་བདག་ཏུ་མ་བཟུང་བའི་སྲོག་ཆགས་ཀྱི་དམིགས་
བསལ་གྱི་ཡིད་དབང་འཕྲོག་ཤུགས་ཚོར་ཐུབ་པར་བྱས་
ཡོད། ལྷ་ས་གྲོང་ཁྱེར་ཚོད་ལྟའི་སློབ་ཆུང་གི་ལོ་རིམ་
གསུམ་པའི་འཛིན་གྲྭ（11）པའི་སློབ་མ་བློ་བཟང་
ཡིད་སྨོན་གྱིས་ད་ཐེངས་ཀྱི་བྱེད་སྒོའི་ཐོག་ང་དང་པེ་
ཅིང་གི་གྲོགས་པོ་རྣམས་མཉམ་དུ་སློབ་སྦྱོང་དང་།
མཉམ་འགུལ། （པར་ངོས་གཉིས་པར་གཟིགས）

ལྷ་ས་གྲོང་ཁྱེར་ཚོད་ལྟའི་སློབ་ཆུང་དང་པེ་ཅིང་གྲོང་ཁྱེར་ཧྲུན་དབྱི་ཆུས་མ་ཕོ་
ལྟེ་བའི་སློབ་ཆུང་གིས་དྲ་ཐོག་ནས་སྤེལ་རེས་ཀྱི་བྱེད་སྒོ་སྤེལ་བ།


